
حەسەن شەریف كۆبەرهەمی 
)ئاوازێن شۆڕەشێ( بڵاو دەكاتەوە

و  بیست  شەریف(  )حەسەن  سترانبێژ  بەرهەمەی  ئەم 
و  سروود  ئەو  سەرجەم  لە  و  دەگرێ  لەخۆ  تراك  هەشت 
گۆرانییانە پێكهاتووە، كە لە دوای سەرهەڵدانەوە بۆ نیشتمان 
و  كورد  خۆشەویستیی  و  كوردایەتی  و  بەرخودان  و 
كوردستان چڕیویەتی، ئاوازێن شۆڕەشێ چەپكە 
و  خەبات  ساڵانی  بۆنی  كە  گۆرانییەكە 
چەرمەسەری و خەونی ئازادبوون و سەرفرازی 

لێ دێ. 
شەریف  حەسەن  ئەلبوومەكە  كەڤەری  لەسەر 
نەتەوەییەكانی  گۆرانییە  لە  ئەلبوومە  »ئەم  نووسیویەتی: 
ناو  لە  ساڵ  سی  لە  پتر  درێژایی  بە  كە  پێكهاتووە،  ئێمە 
بەرهەمەكانی پێشوومدا گوتوومە، بەم كۆبەرهەمە ویستمان 
رەنجی چەندین ساڵەی خۆمان لە بواری هونەری شۆڕەش 
و  بیسەران  بۆ  دیاری  بكەینە  وڵاتپارێزیدا  و  بەرخودان  و 
تێكڕای گەلی خۆمان، لێرەدا بە پێویستی دەزانم سوپاسی 
بێپایانی خۆم ئاراستەی برای دڵسۆزم زیندان مووسا ئۆرەیی 
لەئەستۆ  بەرهەمەكەی  تێچووی  و  سپۆنسەری  كە  بكەم، 
نەبا،  ئەو  دڵسۆزیی  و  خەمخۆری  و  رەنج  ئەگەر  گرت، 
سوپاسی  هەروەها  نەدەبینی،  رووناكیی  كۆبەرهەمە  ئەم 

لە كۆبەرهەمێكدا كە زۆربەی سروود و گۆرانییە نەتەوەیی و نیشتمانییەكانی 
لەخۆ دەگرێ، بە ناوی )ئاوازێن شۆڕەشێ( بە سپۆنسەریی لاوی هونەردۆست زیندان 
مووسا ئۆرەیی و دیزاینكردنی نووسەر و رۆژنامەڤان عیسا بۆتانی و تەكنیكی دەنگ 
و ریكۆرد و چاپی هونەرمەندی ناودار هاروون ئاتامان، هونەرمەندی پێشمەرگە 
)حەسەن شەریف( ئەلبوومێكی تازەی بڵاو كردەوە.

ژمارە )1258(  602020/3/10

ری
ونە
ه



61 ژمارە )1258(  2020/3/10

ری
ونە
ه

بێپایان بۆ رۆژنامەڤان و دیزاینەری دەستڕەنگین كاك عیسا 
كەڤەری  و  ئامادەكرد  گۆرانییەكانی  زۆربەی  كە  بۆتانی 
ئەلبوومەكەی بە جوانترین شێوە نەخشاند، دیسان پێمخۆشە 
بكەم،  ئاتامان  هاروون  كاك  هونەرمەندم  هاوڕێی  سوپاسی 
رێكحستنی  و  و چاپكردن  دەنگ  تەكنیكی  رووی  لە  كە 

گۆرانییەكان لێهاتوویی خۆی نواند«. 
حەسەن شەریف ئەوەشی گوتووە كە »هونەر و ستران بە 
پارچەكانمان كۆ بكەنەوە، گۆرانی  ئافراندن دەتوانن  هێزی 
دەتوانێ  بەڵكو  نییە،  هیوا  و  حەسرەت  هەڵڕشتنی  تەنیا 

مرۆڤ و نیشتمان بۆ یەكتری بنیات بنێ«.
مووسا  زیندان  ئەلبوومەكەش،  بەرهەمهێنانی  لەبارەی 
و  شۆڕش  هونەری  شەیدای  دەمێكە  »ئێمە  دەڵێ: 
بەرخودانین و زۆر حەزمان لە دەنگ و سەدای هونەرمەندی 
گوێبیستی  ساڵانێكە  شەریف(ـە،  )حەسەن  پێشمەرگە 
دەنگی ئەم هونەرمەندە مەزنەین، وەك هونەردۆستێك ویستم 
خزمەتێك پێشكەشی گەلەكەم و هونەری رەسەنی نەتەوەكەم 
سروود  سەرجەم  كۆكردنەوەی  بە  هەستاین  ئەوەبوو  بكەم، 
شەریف،  حەسەن  نیشتمانییەكانی  و  نەتەوەیی  گۆرانییە  و 

بە  دەگرێ،  لەخۆ  دوو )سی دی(  كە  كۆبەرهەمێكدا،  لە 
دیزانێكی جوان و كوالێتییەكی بەرز، لە ئەستەنبووڵ چاپ 
و بەرهەم هات، لە هونەرمەند و بیسەران و هەمووان پیرۆز 
بێ، پەنا بە خودا لە داهاتوودا كاری جوانتریش بۆ حەسەن 
شەریف دەكەین، ئەو دەنگی شۆڕش و بەرخودان و دۆزی 

نەتەوەییمانە«.
شایانی وەبیرهێنانەوەیە، حەسەن شەریف وەك هونەرمەندێك 
لە سەرەتای هەشتاكانی سەتەی رابردوو بە هۆی هەڵوێستی 
لە  هەمیشە  كە  خۆیەوە،  نیشتمانپەروەرانەی  و  كوردانە 
ئاهەنگ و كۆڕ و كۆبوونەوەكاندا گۆرانیی شۆڕشگێڕیی 
بەدوایەوە  لەناوچوو  بەعسی  رژێمی  پیاوانی  دەگوتەوە، 
توانی  ئەو  بەڵام  بكەن،  دەستبەسەری  دەیانویست  و  بوون 
رزگاری ببێ و پەیوەندی بە ریزەكانی پێشمەرگە و شۆڕشی 
پێناو  لە  خۆی  هەڵوێستی  و  هونەر  و  بكات  كوردستانەوە 
لەو ماوەیەدا و هەتا  بدات،  كورد و كوردستاندا درێژە پێ 
ئێستا دەیان بەرهەم و سروود و گۆرانی بۆ خاك و ئازادی و 
خەون و ئامانجەكانی گەلی كوردستان بە دەنگە زوڵاڵەكەی 

چڕیوە.

ئا: ژەنیار بۆتانی

و  هونـــەری  و  وەرزشـــی  ئەســـتێرەی  ژمارەیـــەك   
لـــە  بەشـــدارییان  جیهانـــی،  سیاســـیی  كەســـایەتیی 
تۆپـــی  ئەفســـانەی  تەرمـــی  ناشـــتنی  مەراســـیمی 
كـــرد،  براینـــت(دا  )كۆبـــی  جیهانـــی  ســـەبەتەی 
یەكێـــك لەوانـــەش خانمـــە ئەســـتێرەی ئەمریكـــی 

بـــوو. )بیونســـی( 
لـــە مەراســـیمەكەدا بیونســـی یەكێـــك لـــە 
خـــۆی  گۆرانییەكانـــی  بەناوبانگتریـــن 
لەلایـــەن كۆبـــی  كـــە  كـــرد،  پێشـــكەش 
بـــەڵام  كرابـــوو،  ئامـــادە  براینتـــەوە 
بیونســـی هەندێـــك گۆڕانكاریـــی لـــە 
تێكســـتەكەیدا كـــرد بـــوو، بـــۆ ئـــەوەی 
ــی  ــوهەوای خەمناكـ ــەڵ كەشـ لەگـ

ڤینســـیای  پێشكەشـــی  و  بگونجێـــت  مەراســـیمەكەدا 
كـــرد. براینتـــی  هاوســـەری 

ســـەبارەت بـــەم هەنـــگاوەی بیونســـی فانەكانـــی لەســـەر 
تویتـــەر ستایشـــی ئـــەم هەنگاوەیـــان كـــرد و ئاماژەیـــان 
بـــەوە كـــرد، كـــە بیونســـیە یەكێكـــە لـــە هونەرمەنـــدە 
بەڕێـــزەكان و خـــاوەن رۆحێكـــی مرۆییـــە و هەمیشـــە 
هەســـت بـــە ناخۆشـــی و خەمـــی كەســـانی دەوروبـــەری 

خـــۆی دەكات.
كۆبـــی براینتـــی ئەفســـانەی تۆپـــی ســـەبەتەی جیهانـــی 
ــوارەوەی كۆپتەرەكـــەی خـــۆی  لـــە رووداوی كەوتنـــە خـ
و كچـــە تەمـــەن 13 ســـاڵییەكەی )جیانـــا( گیانیـــان 
نزیكەكانـــی  هـــاوڕێ  لـــە  بـــوو  یەكێـــك  لەدەســـتدا، 
بیونســـی و هەمیشـــە ئامـــادەی كۆنســـێرتەكانی دەبـــوو، 
بـــە هەمـــان شـــێوە بیونســـیش بەپێـــی توانـــا هەوڵـــی دەدا، 

كـــە یارییەكانـــی كۆبـــی براینـــت لـــە دەســـت نـــەدات.
لەلایەكـــی دیكـــەوە بیونیســـی چەنـــد وێنەیەكـــی بلـــو 
ئیڤـــی كارتـــەری كچەكـــەی خـــۆی بڵاوكـــردەوە، كـــە 
ئەویـــش رووی لـــە بـــواری گۆرانـــی كـــردووە و بـــەم 
ـــەی ئاهەنگـــی دابەشـــكردنی  ـــە میان ـــە توانیـــی ل دواییان
خەڵاتەكانـــی )NAACP Image Awards( خەڵاتێكـــی 
بیونســـی  بۆنەیـــەوە  بـــەم  بهێنێـــت،  بەدەســـت  گـــەورە 
رایگەیانـــد كـــە كچەكـــەی مایـــەی شـــانازییە و بـــەم 
خەڵاتـــە خۆشـــحاڵی كـــردوون، هیـــوای سەركەوتنیشـــی 

بـــۆ خواســـت.

بیونسی دیارییەك پێشكەش بە كۆبی براینت دەكات

نەوال پیاوێـــــــــــــــــــــــــــــــــــــــــــــــــــــــكی چۆنی دەوێ؟
ــی  ــژی لوبنانـ ــە گۆرانیبێـ خانمـ
رایگەیانـــد  زوغبـــی(  )نـــەوال 
دایكێكـــی  ئێســـتا  ئـــەو  كـــە 
ســـینگڵە و، ســـێ مانـــگ لەمـــەو 
پێـــش بـــە شـــێوەیەكی فەرمـــی لـــە 
)ئیلـــی دیـــب(ی هاوســـەری جیـــا 

بووەتـــەوە.
لـــە دیمانەیەكـــدا نـــەوال باســـی لـــە 
كـــردووە  ژیانـــی  لایەنێكـــی  چەنـــد 
مـــن  ئێســـتا  »بەداخـــەوە  دەڵێـــت:  و 
لـــە حاڵەتـــی خۆشەویســـتیدا ناژیـــم، 

هەســـتێكی خـــۆش دەبێـــت كاتێـــك ئێســـتا مـــن كەســـێكی 
ـــە جۆرێـــك كـــە تێگەیشـــتنی  گونجـــاوم خـــۆش بوێـــت، ب
لەگەڵـــم هەبێـــت و بمپارێزێـــت و منیـــش هەســـت بـــە 

بكـــەم«. ســـەقامگیری 
كەســـەی  ئـــەو  تایبەتمەندییەكانـــی  بـــە  ســـەبارەت 
نـــەوال  كـــە دەیـــەوێ پەیوەندیـــی لەگەڵـــدا هەبێـــت، 
راســـتەقینە  پیاوێكـــی  »هیـــوادارم  گوتوویەتـــی: 
ــدا  ــەر منـ ــۆی بەسـ ــەدات خـ ــەوڵ نـ ــا هـ ــت، هەروەهـ بێـ
ـــدا پاڵپشـــتم بێـــت، دەمـــەوێ  بســـەپێنێت، بەڵكـــو لـــە ژیان
كەســـێك بێـــت كـــە بـــە خۆشەویســـتی و رێـــزەوە لـــە 
ـــە باوەشـــیدا هەســـت  ـــە جۆرێـــك كـــە ل ـــزم بگرێـــت، ب ئامێ

بۆڵیـــۆد  ناســـراوی  ئەســـتێرەی 
)شـــیلپا شـــیتی( ســـەرەڕای ئـــەوەی 
كـــە تەمەنـــی ســـەروو )٤٠( ســـاڵە، 
بـــەڵام بەهـــۆی رێكـــی و جوانیـــی 
بـــە  ئێســـتاش  لەشـــولاریەوە، 
رێكـــی  و  جوانـــی  نموونـــەی 
ـــە  لەشـــی ناســـراوە و زۆر جـــار ل
دیمانەكانـــدا پرســـیاری هـــۆكاری 
لـــێ  لەشـــی  جوانـــی  و  رێكـــی 

دەكرێـــت.
ـــێ: »بێگومـــان  ـــارەوە شـــیلپا دەڵ ـــەم ب ل
بـــە  ئافـــرەت  لەشـــی  ئـــەوەی  بـــۆ 
جوانـــی و سەرنجڕاكێشـــی بمینێتـــەوە، 
هەنگاوێـــك  چەنـــد  پێویســـتە 
ئەنجـــام بـــدات، لەوانـــە رێكخســـتنی 
ئـــاو،  خواردنـــەوەی  زۆر  و  خـــواردن 
ئەنجامدانـــی وەرزش بـــە شـــێوەیەكی 
رێكوپێـــك و بـــەردەوام، پەیڕەوكردنـــی 
سیســـتمێكی دیاریكـــراوی خـــواردن، 
كـــە هۆكارێكـــی ســـەرەكیی جوانیـــی 

ئافرەتـــە«.
دەربـــارەی ئـــەو رێجیمـــەی 

كـــە لـــە ژیانـــی رۆژانەیـــدا پەیـــڕەوی دەكات، شـــیلپا دەڵـــێ: 
»رێجیـــم كارێكـــی ئاســـان نییـــە، بەتایبەتـــی بـــۆ ئافرەتـــان كـــە 
ئارامییەكـــی زۆری پێویســـتە، بـــە شـــێوەیەكی گشـــتی رێجیـــم 
وەك ژیانـــی هاوســـەریی وایـــە، كـــەس ناتوانێـــت فێڵـــی تێـــدا 
بـــكات، چونكـــە ئەگـــەر فێڵـــی تێـــدا بكـــەی، ســـەركەوتوو 
ـــا  ـــر پەن ـــە زیات ـــەم ك ـــانە ناك ـــەو كەس ـــن پشـــتگیریی ئ ـــی، م ناب
بـــۆ ئەنجامدانـــی مەشـــقی وەرزشـــی دەبـــەن و دواتریـــش ئـــەو 
مەشـــقانە پشـــتگوێ دەخـــەن، چونكـــە ئەگـــەر كەســـێك دەســـتی 
ـــی  ـــددی ئەنجام ـــە ج ـــتە ب ـــرد، پێویس ـــقی وەرزشـــی ك ـــە مەش ب
بـــدات و پشـــتگوێی نەخـــات، چونكـــە ئـــەو شـــێوازە هەڵیـــە و 

ـــت. ـــر بێ ـــی زیات ـــدا زیان ـــە كۆتایی ل
ـــتان )راج  ـــراوی هیندس ـــەری بێزنســـمانی ناس ـــە هاوس ـــلیپا ك ش
ــە  ــاڵە لـ ــاوەی 13 سـ ــە، مـ ــی منداڵێكـ ــە و خاوەنـ كۆندرای(یـ
هـــۆكاری  بـــە  ســـەبارەت  كاری هونـــەری دووركەوتۆتـــەوە، 
جوانـــی و رێكیـــی لەشـــی خـــۆی دەڵـــێ: »هیـــچ كاتێـــك 
مەشـــقی وەرزشـــی و خۆراكـــی تەندروســـت و ئـــەو رێجیمـــەی 
بـــۆ خۆمـــم دامنـــاوە، پشـــتگوێی ناخـــەم و گرنگیـــی زۆریشـــی 
پـــێ دەدەم، تەنانـــەت ئەگـــەر لـــە گەشتیشـــدا بـــم، هەمیشـــە 
هـــەوڵ دەدەم لـــە شـــیرینی و چـــەوری دوور كەومـــەوە و، بەپێـــی 
بەرنامـــە ژەمـــە خۆراكەكانمـــم دابـــەش كـــردووە، خواردنـــەوەی 
ئـــاو زۆر گرنگـــە بـــۆ ئـــەوەی ئافـــرەت هەمیشـــە جـــوان و 

رێـــك بێـــت«. 

شیلپا شیتی: 
ریجیم وەك ژیانی هاوسەری وایە

نەوال پیاوێـــــــــــــــــــــــــــــــــــــــــــــــــــــــكی چۆنی دەوێ؟
بـــە ئارامـــی بكـــەم«.

ــز  ــی بەهێـ ــە ئافرەتێكـ ــە بـ ــەوە دەكات كـ ــاس لـ ــەوال بـ نـ
دادەنرێـــت، لـــەو بارەشـــەوە دەڵێـــت: »لـــە ژیانمـــدا هەڵبـــەز 
و دابـــەزی زۆر هەبـــووە، ئەمانـــەش وایانكـــردووە كـــە لـــە 
ــم داوە  ــم و هەوڵـ ــارەزا بـ ــز و شـ ــدا كەســـێكی بەهێـ ژیانـ
كـــە رێـــگا نـــەدەم هیـــچ كەســـێك بیـــر لـــە ئازاردانـــم 

بكاتـــەوە«.
هەروەهـــا تیشـــك دەخاتـــە ســـەر كارە هونەرییەكانـــی و 
بـــواری نوانـــدن، لـــەو رووەشـــەوە دەڵێـــت: »زۆر جـــار 
داوام لـــێ كـــراوە كـــە لـــە بـــواری نواندنـــدا كار بكـــەم، 
بـــەڵام رەتـــم كردۆتـــەوە، چونكـــە ئەمـــە كاری مـــن نییـــە، 

ـــی وتنیـــش  ـــە گۆران ســـەبارەت ب
لـــە ئێســـتادا لەگـــەل كۆمپانیـــای 
ـــۆ  ـــەم ب ـــا خـــۆم ئامـــادە دەك رۆتان
ئەلبوومێكـــی  بڵاوكردنـــەوەی 
پلانێكـــم  هەروەهـــا  نـــوێ، 
دووبـــارە  بـــە  ســـەبارەت  هەیـــە 
لـــە  بەشـــێك  تۆماركردنـــەوەی 
گۆرانییـــە كۆنەكانـــم، بـــەڵام تـــا 
ئێســـتا كاتـــم دیـــاری نەكـــردووە.

 سەرچاوە: 
رۆژنامەی »القدس«

یەك تابلۆ بە ساڵێك
ئێمە نازانین هونەرمەندانی چاخەكانی دێرین لە دروستكردنی شاكارەكانی خۆیاندا چەند كاتیان بەسەر 
بردووە، گەورەهونەرمەندانی سەردەمی رێنیسانس لە ئەورووپا، بۆ تەواوكردنی شاكارێكی هونەری، بە 
ساڵ كاتیان لە تەمەنی خۆیان خەرج كردووە. بۆ نموونە )مایكل ئەنجیلۆ(ی ئیتاڵی 
لە رازاندنەوەی میچی كڵیسای سیستان چوار ساڵی تەمەنی خۆی بۆ 
نەخشاندنی 3٠٠ وێنە خەرج كرد، ئەوە كاتێك لە رابردوودا كە ریتمی 
ژیان هێور و هێدی بووە، بەڵام لەم رۆژگارەدا كە ریتمی ژیان زۆر 
خێرایە و تا دێت خێراتریش دەبێت، ئاخۆ هیچ هونەرمەندێك هەیە 
بتوانێت كاتێكی زۆر بۆ كێشانی تابلۆیەك تەرخان بكات؟ رەنگە 
كەم كەس هەبن بزانن كە هونەرمەندێكی كورد لە تاراوگە 
یەك ساڵی تەمەنی بۆ نەخشاندنی یەك تابلۆ تەرخان كردووە. 
محەمەد ئیسماعیل ئەو هونەرمەندە كوردەیە كە تابلۆیەكی بە 
یەك ساڵ تەواو كردووە، ئەمەش بۆ خۆی چیرۆكێكی هەیە.

ئا/ تاریق كارێزی

ئەم هونەرمەندەی كوردستان لە قەڵای هەولێر لەدایكبووە، 
پەیمانگای هونەرە  رابردوو  نەوەد لە سەدەی  لە ساڵانی 
جوانەكانی هەولێری تەواو كردووە، هەر لە سەرەتاوە یەكێك 
بووە لە دەرچووانی خوێندنی ئەكادیمی، كە هەوڵی دەدا 
رچەشكێنی بكات و ئەزموونی نوێ لە بواری هونەری 

نیگاردا بخاتە روو. 
ئەو هونەرمەندە دوای ئەوەی خێزان پێكەوە دەنێت، خودا 
كوڕێكی پێ دەبەخشێت، كە تووشی ئۆتیزم دەبێت، ئەم 
دۆخە دژوارە وای لێ دەكات كە خۆی لە داری ئەستەم 
بدۆزێتەوە،  كوڕەكەی  بۆ  چارەسەرێك  ئەوەی  بۆ  بدات، 
رەوشی ئەو كاتی كوردستان ناجۆر و پڕ لە كێشە و كەم 
چارەسەركردنی  بۆ  بەردەمی  رێی  تەنیا  بوو،  كورتی  و 
ئومێدی  بە  هەندەران،  بەرەو  بووە  كۆچكردن  كوڕەكەی، 
لێرەوە  ئیدی  بكات،  چارەسەری  بتوانێت  كە  ئەوەی 

چیرۆكی بابەتەكەی ئێمە دەست پێ دەكات.
ئەگەر باوەڕمان وا بێت، بەرهەمی بەرزی هونەر زادەی 
بۆ  ئەوا  قووڵە،  و  مەزن  خولیایەكی  و  خەون  و  خەم 
هونەرمەند محەمەد ئیسماعیل نەخۆشیی كوڕەكە دەبێتە 
ئەو خەم و خولیا مەزنە، كە لە كوردستانەوە بڕیار دەدات 
بۆ ساغكردنەوەی ئەو خەم و خولیایە لە دەرگای ئەستەم 
بدات، هەستی مرۆڤانە و مرۆڤدۆستی لە لای هونەرمەند 
ئاستێكی  لە  هەستیارییە،  و  هەست  وابەستەی  زۆر  كە 
باڵادایە، ئەو هەستەش لە رێی هونەرەوە خۆی دەنوێنێت، 
كە من پێم وایە لە تابلۆ پۆرترێتی كوڕەكەیدا، محەمەد 

ئیسماعیل بە قووڵی ئەو هەستەی بەرجەستە كردووە. 
كەمدا  ماوەیەكی  لە  دەمتوانی  »من  دەڵێت:  وەك 
ئەو تابلۆیە تەواو بكەم، بەڵام ویستم و بڕیارم دابوو، 
بكەم«،  تەرخان  بۆی  بوێت،  كاتی  هەرچەندی  كە 
تابلۆكەش بریتییە لە پۆرترێتی ئەو كوڕەی خۆی كە 
تووشی ئۆتیزم هاتووە. شاراوە نییە هەستی بەرپرساێتیی 
ئەم  مرۆڤدۆستانەی  هەستی  بە  تێكەڵ  باوكایەتی  و 
هونەرمەندە بووە، بۆیە زۆر بە شێنەیی بۆ تەواوكردنی 
و  بەڕە  وەك  و  هاتووە  كە  دانیشتووە،  پۆرترێتە  ئەو 
تابلۆكە  نەخشاندوویەتی،  ورد  ورد  كوردی  مافووری 
لە دوورەوە بە پۆرترێتێكی ئاسایی دەچێت، بەڵام هەر 
دەبینیت  دەبیتەوە،  ورد  لێی  و  پێش  دەچیتە  لێی  كە 
و  سیمبول  و  نەخش  هەرچی  ئیسماعیل  محەمەد 
فۆرمی نێو مافووری كوردی هەیە، هەمەجۆر رەنگی 
نێو ئەو مافوورەی لە كێشان و چنینی ئەو تابلۆیەدا 
بەكار هێناوە، رووبەری پێكهێنەری تابلۆكە هەر رەنگ 
ئەم  نیگارستانە.  و  نەخش  پەكپارچە  بەڵكوو  نییە، 
سەرچاوەی  باوكانەوە  هەستی  پاشخانی  لە  پۆرترێتە 
نەداوە  بەوە  گوێی  هونەرمەند  دەبینین  بۆیە  گرتووە، 
یەك ساڵی  ئەوەی كە  رادەی  تا  دەوێت،  كاتی  چەند 
تەمەنی بردووە، ئەو وردەكارییەی لە تەواوكردنی ئەو 
ئەوەی  رادەی  تا  دەكاتەوە  بەرزی  كراوە،  تابلۆیەدا 
شایستە  ئەوتۆ،  هونەریی  شاكارێكی  بە  كردوویەتی 

بەوەیە كە گۆشەی مۆزەخانەیەك ئاوەدان بكاتەوە.

